
$ ملین مالیت والے بنیادی ڈھانچے کی بہتری کا  19نے البانی اور اسکینیکٹیڈی کاؤنٹیز میں  HOCHULگورنر 

  پروجیکٹ شروع کرنے کا اعلان کر دیا ہے
  

کے سیکشن پر پختہ راستوں کی مکمل گہرائی تک مرمت اور دوبارہ سطح تیار کرنا شامل   I-90اس پروجیکٹ میں 
  کے موسمِ بہار میں اس کی تکمیل متوقع ہے 2025ہے، جبکہ 

  
  

$ ملین کی لاگت کے  19( پر  I-90نے آج البانی اور اسکینیکٹیڈی کاؤنٹیز میں تھرووے ) Kathy Hochulگورنر 
طویل میلوں تک   40بنیادی ڈھانچے کی بہتری کے ایک پروجیکٹ کے آغاز کا اعلان کیا ہے۔ اس پروجیکٹ میں تقریباً 

  I-890 - NY -)اسکینیکٹیڈی   25سڑک کی مکمل اور جزوی گہرائی تک کی جانے والی مرمت شامل ہے جو ایگزٹ 
( کے مشرق میں واقع  5Sاور  5روٹس  I-890 - NY  -اسکاٹیا  - )اسکینیکٹیڈی  26( اور ایگزٹ 146اور  7روٹس 

  کے اس حصے پر دونوں سمتوں میں آتی جاتی ہیں۔  I-90گاڑیاں روزانہ  40,000ہے۔ تقریباً 
  

"نیو یارک کی جانب سے ریاست بھر میں اہم بنیادی ڈھانچے کو بہتر بنا کر نقل و حمل کے ایک محفوظ اور جدید نظام  
جو کہ نیو یارک اور شمال مشرق کی کمیونٹیز   I-90"نے کہا۔  Hochulگورنر میں سرمایہ کاری مسلسل جاری ہے،" 

کے لیے ایک اہم رابطہ سڑک ہے، اور اس پروجیکٹ میں سرمایہ کاری سے پورے خطے میں گاڑی سواروں کے  
  لیے حفاظت میں اضافہ ہو گا اور سفر میں بہتری آئے گی۔"

  
"ہم اپنے بنیادی ڈھانچے میں  نے کہا،  Frank G. Hoareتھرووے اتھارٹی کے قائم مقام ایگزیکٹیو ڈائریکٹر 

سرمایہ کاری کر رہے ہیں اور دارالحکومتی علاقے میں تھرووے پر فٹ پاتھ کی بہتری کے ایسے پروجیکٹس پر کام  
کرنے کے لیے محصول والے ڈالرز خرچ کر رہے ہیں۔ اس پروجیکٹ میں شامل بہتریوں کے اقدامات سے مطلوبہ اپ  

ر ان ہزاروں گاڑی چلانے والوں کے لیے ایک محفوظ اور قابل اعتماد سڑک بحال  گریڈز کی فراہمی انجام پائے گی او
 کے اس حصے پر سفر کرتے ہیں۔"   I-90رکھی جائے گی جو روزانہ 

  
کے درمیان مکمل اور  161.3اور سنگ میل  153.78اس پروجیکٹ میں اسفالٹ کا استعمال کرتے ہوئے سنگ میل 

عملے  جزوی گہرائی تک مرمت کرنے کے علاوہ، شولڈرز کی تعمیر نو کا کام بھی شامل ہے۔ اس کا مطلب ہے کہ 
کے اراکین اس گزرگاہ کے سب سے خستہ حال حصوں کو اس کی ذیلی بنیادوں تک، بالکل ہٹا کر نئے سرے سے 
تبدیل کریں گے۔ مرمت کے اس کام سے موجودہ روڈ وے کی ساخت کی سالمیت میں بہتری آئے گی۔ مزید برآں،  

کے فرش کی سطح پر موجود اسفالٹ کی بالائی سطح ہٹا دی جائے گی اور اس   I-90اوور پاس کے نیچے  25ایگزٹ 
ائے گی، جس کے نتیجے میں انٹرچینج پل کے نیچے سے گزرنے کے لیے  کی جگہ مزید باریک بالائی سطح بچھائی ج 

پر ریمپس اور شولڈرز پر چڑھنے اور اترنے کے علاوہ،  25Aعمودی رخ پر اضافی گنجائش حاصل ہو گی۔ ایگزٹ 
تک سابقہ بالائی سطح اکھیڑ کر باریک پیس کر دوبارہ بچھائی جائے گی۔   161.3سے سنگ میل  153.78سنگ میل 

والے پلُ پر اس پلُ کے  25Aپر ایگزٹ  I-90پر ایک یو ٹرن کی بہتری کا کام،  158.0اضافی کاموں میں سنگ میل 
جوڑ تبدیل کرنے کا کام، اور حفاظتی بہتریاں مثلاً نئی گائیڈ ریل کی تنصیب، لائن کی روشنی منعکس کرنے والی نئی  

  پٹیاں اور نکاسی آب کے نالوں اور پلوں کو اپ گریڈ کرنا بھی شامل ہے۔
  



 مسابقی بولی کے ایک عمل کے بعد اس پروجیکٹ کے ٹھیکیدار ہیں۔کی کالانان انڈسٹریز انکارپوریشن  NYالبانی، 
 کے موسمِ بہار تک مکمل ہو جائے گا۔   2025توقع ہے کہ یہ پروجیکٹ 

  
تعمیراتی کاموں کے دوران گاڑیاں چلانے والوں کو ہائی وے پر لینوں کی بندش، ٹریفک کو کسی اور جانب بھیجنے  

اور روکے جانے یا انتظار کرنے جیسی زحمتوں کا سامنا کرنا پڑ سکتا ہے۔ تمام کام موسم پر منحصر اور تبدیلی سے  
  مشروط ہے۔

  
گاڑی چلانے والوں سے چوکس رہنے اور تعمیراتی کاموں والے علاقے میں آویزاں کردہ حدِ رفتار کی پابندی کرنے  

کی گزارش ہے۔ جس علاقے میں کام ہو رہا ہے وہاں مقررہ حد سے زیادہ رفتار پر جرمانے دوگنے کیے جا چکے  
  ہیں۔

  
نے خودکار ورک زون اسپیڈ  Hochulورک زون میں کارکنوں کے لیے حفاظت کو مزید بڑھانے کے لیے گورنر  

( نامی پائلٹ پروگرام کے قیام کے لیے قانون Automated Work Zone Speed Enforcementانفورسمنٹ )
میں شروع ہوا تھا اور اب   2023سازی پر دستخط کر دیے ہیں۔ حفاظتی اقدامات نافذ کر نے والا یہ پروگرام اپریل 

تھرو وے پر مختلف تعمیراتی زونوں میں نافذ کیا جا چکا ہے۔ کیمروں کے ذریعے حد رفتار پر نگاہ رکھنے والے  
ں واضح اشارے لگے ہوئے ہوں گے جو ورک زون تک جائیں گے۔ جہاں کام جاری ہوا اس علاقے میں  ورک زونز می

مقرر کردہ حد سے زیادہ رفتار پر چلنے والی تمام گاڑیوں پر جرمانہ عائد کیا جائے گا۔ مقررہ رفتار کی خلاف ورزی  
جی جائے گی۔ پروگرام کے بارے میں  پر لگائے گئے جرمانے کی اطلاع گاڑی کے رجسٹرڈ مالک کو بذریعہ ڈاک بھی

  دیکھی جا سکتی ہیں۔ یہاںمزید معلومات 
  

( کی اعانت کے لئے مجموعی طور پر  Capital Programکا بجٹ اپنے کیپٹل پروگرام ) 2024اتھارٹی کا سال 
ملین کی سرمایہ کاری کر رہا ہے اور توقع ہے کہ آئندہ پانچ برس کے عرصے میں کیپیٹل پراجیکٹس میں   451$
$ ملین کا اضافہ  500جو حال ہی میں نافذ کردہ ٹول ایڈجسٹمنٹ کے بعد  —بلین کی سرمایہ کاری کی جائے گی   2.4$

میل سے زیادہ پر مبنی تھرووے لینز میں سے نصف پر کام اور اس کے   2,800ا نتیجہ ہے۔ اضافی سرمایہ کاریوں ک
  پر پروجیکٹس کی صورت میں برآمد ہو گا۔ 90پلوں میں سے تقریباً  817ساتھ ہی ساتھ تھرووے کے 

  
ڈاؤن لوڈ کرنے کی ہدایت کی جاتی ہے   موبائل ایپتازہ ترین سفری معلومات کے لیے، گاڑی چلانے والوں کو انکی 

یہ ایپ گاڑی چلانے والوں کو سفر جو کہ آئی فون اور اینڈرائڈ ڈیوائسز پر مفت ڈاؤن لوڈ کرنے کے لیے دستیاب ہے۔ 
کے دوران ریئل ٹائم ٹریفک اور نیویگیشن کی معاونت تک براہ راست رسائی فراہم کرتی ہے۔ مسافر تھرو وے اتھارٹی  

بھی دیکھ سکتے ہیں جس میں لائیو ٹریفک کیمرے موجود ہیں۔ گاڑیاں چلانے   سفری نقشہکا تعاملی 
کی ای میلز کے لیے بھی سائن اپ کر سکتے ہیں جو تھرووے کے ساتھ ٹریفک کی تازہ ترین   TRANSalert والے

  صورتحال کے بارے میں آگاہ کرتی رہتی ہیں۔ 

